
1.0 RINGKASAN EKSEKUTIF 

 

Laporan ini bertujuan untuk merumuskan nilaian yang baik yang boleh dicontohi 

serta perkara-perkara yang boleh dijadikan iktibar dari pelaksanaan projek 

Pemasangan Elektrik Untuk Sekolah Rendah Agama (SRA) Pantai Ria di Pantai 

Dalam Kuala Lumpur.  

 

Satu pasukan pemeriksa yang terdiri daripada wakil beberapa unit di CKE mengikut 

kepakaran bidang masing-masing telah mengadakan pemeriksaan pemasangan 

elektrik di tapak bina projek pada 31 Mac 2016 bagi menilai tahap pematuhan 

kepada prosedur kerja jabatan, spesifikasi, akta dan peraturan yang ditetapkan, 

dokumen kontrak, prosedur SPB serta piawaian amalan kejuruteraan elektrik yang 

baik. 

 

Hasil daripada pemeriksaan tersebut, satu laporan telah disediakan sebagai lesson 

learned yang boleh dijadikan panduan dalam pelaksanaan projek akan datang. 

 

2.0 LATAR BELAKANG PROJEK 

 

Pemasangan elektrik bagi Projek SRA Pantai Ria di Pantai Dalam Kuala Lumpur 

mengandungi skop kerja elektrik voltan rendah, voltan lampau rendah dan juga 

Sistem ICT untuk bangunan 18 Bilik Darjah, kantin, pejabat, bilik mesyuarat dan 

perpustakaan serta 1 unit rumah sampah, pondok pengawal, pencawang TNB dan 

kerja infrastruktur luaran yang berkaitan. Kaedah perolehan kontraktor elektrik 

Nominated sub-contractor (NSC) adalah secara tender.  

 

 Ringkasan maklumat projek adalah seperti Jadual 1 di bawah: 

Tajuk kontrak 
Pemasangan Elektrik Untuk Sekolah Rendah Agama 
(SRA) Pantai Ria Di Pantai Dalam Kuala Lumpur. 

Kontraktor Utama Lubuk Laris Sdn. Bhd. 

Tarikh Milik Tapak 04-08-2014 

Tarikh Siap (semasa) 20-01-2016 

NSC Elektrik Kejuruteraan Warisan Teknik Sdn. Bhd. 

Kos elektrik RM 583,420.00 

HODT Elektrik 
Bahagian Perunding Rekabentuk D1 (Bangunan Am 1) 
CKE 

Wakil Pegawai 
Penguasa (Elektrik) 

JKR Elektrik W.P. Kuala Lumpur 

  

 

3.0 METODOLOGI LESSON LEARNED 

 

Kriteria projek yang dipilih untuk pemeriksaan adalah projek yang telah mencapai 

sekurang-kurangnya 80% kemajuan kerja elektrik di tapak bina. Pemeriksaan 

pemasangan elektrik di tapak bina dijalankan secara visual, selain pemeriksaan ke 

atas dokumentasi yang terlibat di pejabat tapak yang meliputi perkara-perkara 

berikut: 

 

o Pematuhan rekabentuk dan pembinaan;  

 

o Pematuhan terhadap spesifikasi papan suis; 

 

o Pematuhan terhadap keselamatan elektrik & kebolehsenggaraan;  

 

o Pematuhan terhadap penggunaan peralatan elektrik yang berdaftar dengan 

JMAL dan kualiti bahan;  

o Pematuhan terhadap proses Sistem Pengurusan Bersepadu (SPB) JKR. 

 

Semua maklumat penemuan pemeriksaan telah diklasifikasikan kepada tiga aspek 

utama seperti berikut: 

 

o What went well? 

o What could have been done better? 

o What are the lesson learned? 

 

Setiap unit yang terlibat dalam pemeriksaan telah diminta untuk menyediakan 

laporan penemuan mengikut bidang kepakaran masing-masing dan semua 

maklumat telah direkodkan menggunakan templat seperti di Lampiran A. 

 

Setelah selesai pengumpulan maklumat penemuan, semua laporan digabungkan 

dan analisa hasil maklumat yang diperolehi dibuat.  

  

Carta Alir Project Lesson Learned 

 

 

Pemeriksaan di 
tapak bina

Validasi penemuan
Sedia laporan 

penemuan

Penggabungan 
penemuan

Analisa penemuan

Cadangan 
Penambahbaikan & 

tindakan 
pembetulan 

4.0 IKTIBAR PROJEK 

 

4.1 What went well 

 

4.1.1 Pemakaian prosedur Sistem Pengurusan Bersepadu (SPB) diamalkan 

oleh Wakil Pegawai Penguasa Elektrik di tapak bina sebagai salah 

satu quality control tools. 

4.1.2 Semua bahan pepasangan elektrik yang dipasang di tapak bina 

mengikut jenama bahan yang dinyatakan di dalam kontrak dan 

mematuhi keperluan berdaftar dengan JKR Material Approved List 

(JMAL) bagi bahan-bahan mandatori.  

 

4.2 What could have been done better 

 

4.2.1 Isu-isu kebolehsenggaraan pepasangan dititikberatkan semasa 

dalam peringkat pembinaan; 

4.2.2 Pepasangan elektrik di atas siling digantung dengan betul mengikut 

spesifikasi dan diperiksa oleh pegawai yang menyelia tapak; 

4.2.3 Semua pemasangan elektrik dilaksanakan mengikut spesifikasi dan 

peraturan-peraturan elektrik bagi memastikan aspek keselamatan 

pepasangan terjamin.  

 

4.3 What are the lesson learned? 

 

4.3.1 Koordinasi bersama dengan lain-lain disiplin terutamanya Arkitek di 

peringkat awal boleh mengelakkan percanggahan rekabentuk atau 

pun lokasi pepasangan semasa pembinaan; 

4.3.2 Pelantikan kontraktor elektrik yang ‘well-versed’ dengan spesifikasi 

JKR memudahkan kerja-kerja penyeliaan di tapak bina dan dapat 

mengelakkan kerja-kerja pembaikan tambahan atau ‘re-do’; 

 

5.0 RUMUSAN DAN CADANGAN 

 

5.1 ASPEK KEKUATAN (WHAT WENT WELL) 

 

5.1.1 Tahap Kepatuhan Prosedur Sistem Pengurusan Bersepadu (SPB) 

 Peratusan kepatuhan keseluruhan sistem pepasangan kepada 

prosedur SPB JKR adalah 97% (Cemerlang) 

5.1.2 Barangan Penggunaan Bahan-bahan Mandatori JKR Elektrik 

 Tiada penemuan penggunaan jenama dan model bahan/ barangan 

yang tidak berdaftar dengan JKR Material Approved List (JMAL) serta 

tidak menepati bahan kontrak. 

5.1.3 Tahap Kualiti Pemasangan Elektrik 

 Tiada penemuan ketidakpatuhan pada tahap 3 iaitu pepasangan 

yang tidak berfungsi, tidak boleh disenggara, tindakan pembetulan 

melibatkan kos, berbahaya dan tidak mematuhi spesifikasi (MSB, 

SSB, Janakuasa, HT Switchgear, CPC dan Earthing). 

 

5.2 ASPEK KELEMAHAN (WHAT COULD HAVE BEEN DONE BETTER) 

 

Secara keseluruhannya, 84.62% penemuan ketidakpatuhan adalah berlaku 

semasa peringkat pembinaan. Kelemahan paling ketara hasil penemuan 

pemeriksaan yang dijalankan adalah isu melibatkan keselamatan pepasangan dan 

juga kebolehsenggaraan apabila sistem mula digunapakai kelak. Antara penemuan 

ketidakpatuhan yang boleh dielakkan adalah ketidakpatuhan tidak memasang 

kabel Circuit Protective Conductor (CPC) ke terminal bumi di back box suis lampu 

dan soket, earthing bar tidak ditanda dengan warna hijau dan kuning (berkembar) 

serta kabel di antara fasa biru, kuning dan merah (live part) tidak dilindungi 

dengan phase barrier dan transparent prospec cover.  

  

5.3 CADANGAN 

 

Wakil Pegawai Penguasa Elektrik adalah dicadangkan untuk meningkatkan 

pemantauan di peringkat pembinaan di tapak bina bagi mengatasi ketidakpatuhan 

pepasangan elektrik dalam pelaksanaan projek yang akan datang.  

